
 

 

Finnmárkkuarkiivvaid doaibmaplána 2014-2020  – 

Finnmarksaarkivene – Finnmárkkuarkiivvat – 

Finmarkun arkiivit 

 

Organiseren 

Finnmarksarkivene – Finnmárkkuarkiivvat – Finmarkun arkiivit (vuođđuduvvon 2010 ja 

namma mearriduvvui ođđajagimánus 2014), lea arkiivafágalaš fierpmádat ásahusaide ja 

organisašuvnnaide mat seailluhit arkiivamateriála Finnmárkkus. Neahttafierpmádaga 

váldodoaibma lea fuolahit priváhtaarkiivvaid, muhto doaibmá maid ráđđeaddin buot 

arkiivafágalaš áššiin beroškeahttá makkár. Neahttafierpmádat lea buohkaid várás geat 

háliidit seailluhit priváhtaarkiivvaid Finnmárkkus. 

Finnmárkkuarkiivvas leat čuovvovaš ásahusat mielde: 

 Stáhtaarkiiva Romssas 

 Sámi Arkiiva 

 Gielddaidgaskasaš arkiiva Finnmárku 

 Finnmárkku fylkkagirjerádju 

 Finnmárkku riddokultuvrra ja ođđasiidhuksema museat 

o Gáŋgaviikka Musea 

o Bearalvági hámmanmusea 

o Davvenjárggamusea 

o Ođđasiidhuksenmusea 

o Muosát musea 

 Várjjat Musea 

o Čáhcesullo musea – Ruija kvenamusea 



o Várggáid musea  

o Mátta-Várjjat Musea 

 Báktedáidaga máilmmiárbeguovddáš - Álttá Musea 

 RidduDuottarMuseat 

o Jáhkovuona mearrasámi musea 

o Porsáŋggu musea 

o Guovdageainnu gilišillju 

o Sámiid Vuorká Dávvirat 

 Deanu ja Várjjat Museasiida 

o Várjjat Sámi Musea 

o Deanu musea 

o Nuortasámi Musea 

o Saviomusea 

 Finnmárkku historjásearvvit, SVD Musea- ja historjásearvi, Kárášjogas 

 Finnmárkku girjerádjosat/Finnmárkku fylkkagirjerádjosa bokte 

Finnmárkku fylkkagirjerájus ovddasvástida neahttabarggu ovttastahttima: Jahkásaš 

fierpmádatčoahkkimat ja oktasašprošeavttaid čađaheapmi. 

Finnmárkkuarkiivvat galget čoahkkanit oktii jagis. Juohke ásahus galgá iežas vuorus lágidit 

fierpmádatčoahkkima, Finnmárkku fylkkagirjerádjosiin ovttas.   

Mihttomearit ja bargamušat 

Finnmárkkuarkiivvat oamastit ja vurkkodit oktiibuot sullii 1000 priváhta arkiivva fylkkas. Dát 

čoakkáldat lea áibbas erenoamáš – ja davviguovlluid  identitehta oktavuođas dán guovllus 

gos lea nana historjjálaš gullevašvuohta dat lea hirbmat mávssolaš. Dat govve: 

 Máŋggakultuvrralaš árbbi, mii guoská sihke dážaide, sámiide ja kvenaide 

 Eallin ja ealáhusat Jiekŋameara guovllus, (eanut) ja viiddis duoddarat (Finnmárkku 

duoddarat, Várjjat duoddarat) 

 Norgga, Suoma ja Ruošša rájárastásašáššit 

Bearráigeahččat ahte erenoamáš arkiivvat fylkkas seailluhuvvojit bures ja ahte dat lea 

geavaheddjiide ávkin. Váikkuhit dasa ahte geavaheaddjit ožžot ođastuvvon dieđuid arkiivva 

sisdoalus ja ahte seailluhanbáiki lea dakkár mii geavaheddjiid mielas doaibmá geasuheaddjin 

ja ulbmillaččat. 

Veahkkin nanusmahttimin arkiivafágalaš gelbbolašvuođa ortnet- ja katalogiserenbarggus ja  

váikkuhit dasa ahte nationála bargoreaiddut geavahuvvojit registreremiid ja Interneahtta 

almmuhemiid oktavuođas. 

Dehálaš doaimmat fierpmádahkii lea ráhkadit oktasaš fágalaš standárddaid, magasiidna- ja 

vuorkádili fuolahit ja ovttasbargat erenoamáš gáibideaddji arkiivadoaimmaid oktavuođas. 



Bajitdási seailluhanplána ollašuhttin ja Finnmárkku priváhtaarkiivvaid ovttasdoaibmanplána 

čuovvoleapmi ( bargojuohkima ja ođasmahttindoaimmaid rievdadusat) gullet  lunddolaččat 

neahttafierpmádaga ovddasvástádussuorgái.   

Neahttafierpmádat galgá nannet álbmoga dihtomielalašvuođa das ahte arkiivvain gávdnojit 
čálalaš duođaštusat Finnmárkku birra ja Suoma ja Ruošša rádjeguovlluid birra.  

Neahttafierpmádat lea forum gos lea vejolaš geavahit arkiivvaid dutkama, 
kulturseailluheami, oahppu jna. várás ovddidit digaštallamiid ja nannen dihte fágalaš 
ovdáneami.     

Ekonomiija 

Neahttafierpmádaga doaimmat ruhtaduvvojit eanaš ásahusa iežas ruđaiguin. Erenoamáš 

prošeavttaide gal ohccojuvvo ruhtadoarjja guoskevaš ásahusain. Lea maid dábálaš ohcat 

ruhtadoarjaga máksit čoahkkimiid semináradivadiid (mátke- ja orrungoluid gal galgá 

juohkehaš ieš máksit).  

Bargojoavku 

Bargojoavkku ovddasvástádus lea plánet ja čađahit oktasaš prošeavttaid. Dat veahkeha maid 

plánet neahttafierpmádaga čoahkkimiid. Bargojoavku ráhkkana áššiid neahttafierpmádaga 

čoahkkimiidda.  

Bargojoavkkus galget leat mielde oassálasti ásahusat: Juohke ásahus galgá válljet ovtta 

áirasa. Museat válljejit guokte áirasa ja ovtta várreláhttu bargojovkui.  

Oktasaš prošeavttat ja doaibmabijut 2014-2020 

 Čađahit neahttafierpmádaga olgogova: oktasaš logo, neahttabáikki ásahit 

neahttafierpmádahkii 

 Digitála muitalusat Finnmárkkus – prošeakta 

Lágidit kurssa gos oahppá movt ráhkadit digitála muitalusaid (NPAF.NET bokte) ja 

almmuhit DigitaltFortalt neahttabáikkis 

 Sávahahtti livččii ahte buot ásahusat čalmmustahttet Arkiivabeaivvi (juohkehaš iežas  

ásahusa bokte) 

 Kártet ovdal soahteáiggi  ja soahteáiggi arkiivvaid,  ja iešguđet etnalaš joavkkuid 

njálmmálaš árbevieruid Finnmárkkus, mat eai leat vel čohkkejuvvon ja vurkejuvvon. 

 Neahttafierpmádat galgá guorahallat vejolašvuođaid/hástalusaid čohkkenbarggus, ja 

movt digitála Finnmárkku priváhtaarkiivvaid galggašii almmuhit ja vurkkodit guhkit 

áiggi (e-poasttat, diehtovuođut jna.): Ođđa dieđuid lasihit dađistaga    

  Ráhkadit oktasaš skeŋken- ja vurkenšiehtadusaid 

 Kursa arkiivafágalaš fáttáin 


